35/2007 FORU DEKRETUA, apirilaren 23koa, apirilaren 2ko 31/2007 Foru Dekretuan aurrez ikusitako Eskolatze Batzorde Nagusia eta tokiko eskolatze batzordeak sortzen dituena. Aipatutako 31/2007 foru dekretuan unibertsitatez kanpoko ikasketak ematen dituzten Nafarroako Foru Komunitateko ikastetxe publiko eta itundutako ikastetxe pribatuetan ikasleak onartzeko arauak ezartzen dira.

Hezkuntzari buruzko maiatzaren 3ko 2/2006 Lege Organikoak 86.2 artikuluan ezartzen du, lege horri berezko zaizkion eskumenak ezertan galarazi gabe, hezkuntza administrazioek ikasleen onarpena bermatuko duten batzordeak edo organoak eratuko dituztela, eta batzorde edo organo horiek eratuko direla Batzordearen jardun-esparruko ikastetxe bateko postuen eskaera eskaintza baino handiagoa bada.

Apirilaren 2ko 31/2007 Foru Dekretuaren bitartez, unibertsitatez kanpoko ikasketak ematen dituzten Nafarroako Foru Komunitateko ikastetxe publiko eta itundutako ikastetxe pribatuetan ikasleak onartzeko arauak ezartzen dira. Foru dekretu horretan ezarritakoa betetzeko, aipatutako foru dekretu horren 2. artikuluan ezartzen da Eskolatze Batzorde Nagusia eratuko dela eta aipatutako foru dekretuko 21. artikuluan esleitutako eginkizunak izanen dituela eta haren berariazko araudian zehaztutakoaren araberako osaketa ere izanen duela. Era berean, aipatutako foru dekretuan esaten da tokiko eskolatze batzordeak era daitezkeela, Hezkuntzaren gaineko maiatzaren 3ko 2/2006 Lege Organikoko 86. artikuluan aurrez ikusitako terminoetan. Batzorde horiek arauz ezartzen diren eginkizunak eta osaketa izanen dituzte.

Bestalde, foru dekretu horretan esaten da Hezkuntza Departamentuak, erregelamenduzko garapenaren bidez, zehaztuko duela zenbat izanen diren tokiko eskolatze batzordeak.

Foru dekretu honen xedea bikoitza da: batetik, Eskolatze Batzorde Nagusia sortzea, erabakiak hartzeko, kontrolatzeko eta jarraitzeko eginkizunak dituen hezkuntza administrazioko organo modura, eta bestetik, tokiko eskolatze batzordeak sortzea, onarpen prozesuan aholkua eman eta hura bermatzeko organo modura. Batzorde horien eginkizunak eta osaketa, Hezkuntzaren gaineko maiatzaren 3ko 2/2006 Lege Organikoko 86.2 artikuluan izaera horretako organoendako aurrez ikusitakoak dira.

Hori horrela, Nafarroako Eskola Kontseiluak eta Toki Araubideko Foru Batzordeak aldez aurretik txostenak eginda eta Nafarroako Gobernuak 2007ko apirilaren 23an egindako bilkuran hartutako erabakiarekin bat,

DEKRETATU DUT:

1. artikulua. Eskolatze Batzorde Nagusia eta tokiko eskolatze batzordeak sortzea.

Nafarroako Foru Komunitatean Eskolatze Batzorde Nagusia eta tokiko eskolatze batzordeak (bost) sortu dira, bermatzearren unibertsitatez kanpoko ikasketak egiten ari diren ikasleak eskolan sartzeko aukera-berdintasuna izanen dutela, eta gurasoek edo tutoreek ikastetxea aukeratzeko eskubidea izanen dutela, betiere hezkuntzaren laguntza arloko berariazko premiak dituzten ikasleak ikastetxetan egoki eta modu orekatuan banatuz.

2. artikulua. Eskolatze Batzorde Nagusiaren definizioa eta eskumenen esparrua.

1._Eskolatze Batzorde Nagusia Hezkuntza Departamentuaren organoa da eta haren ardura da ikastetxe publikoetan eta itunduetan ikasleak onartzeko prozesuaren jardunbidea zaintzea eta bermatzea, hezkuntzarako, hezkuntzan berdintasun egoeran sartzeko, eta gurasoek edo tutoreek ikastetxea aukeratzeko askatasuna izateko eskubidea bermatzearren. Batzorde hori Hezkuntza Departamentuko Eskola eta Lanbide Irakaskuntzaren Zuzendaritza Nagusiari atxikiko zaio.

2._Eskolatze Batzorde Nagusiko eskumenen esparrukoak dira unibertsitatez kanpoko ikasketak Nafarroako Foru Komunitatean ematen dituzten ikastetxe publiko eta pribatu guztiak.

3._Batzorde honi dagokio ikasleen eskolatzea zuzentzea, gainbegiratzea eta koordinatzea, foru dekretu honek Tokiko Eskolatze Batzordeei esleitzen dizkien eskumenak ezertan galarazi gabe. Eskolatze Batzorde Nagusiak koordinatu eta gainbegiratuko ditu tokiko eskolatze batzorde horiek.

4._Eskolatze Batzorde Nagusiari dagokio familiei hezkuntza sistemaren eta eskolatze prozesuaren gaineko argibideak ematea eta horretarako erabiliko den dokumentu bat prestatzea. Eginkizun hau tokiko eskolatze batzordeen esku utz daiteke, aldez aurretik behar den toki entitatearekin hitzarmena egin ondoren.

3. artikulua. Eskolatze Batzorde Nagusiaren eginkizunak.

Eskolatze Batzorde Nagusiak honako eginkizun hauek izanen ditu:

a) Ikasleak hartzeko prozesu osoa eta sor daitekeen tokiko zernahi eskolatze batzorderen lana zuzentzea eta koordinatzea, eta onarpen prozesuko baremazioa eta apirilaren 2ko 31/2007 Foru Dekretuan ezarritako lehentasunezko irizpideak (Foru dekretu horren bitartez unibertsitatez kanpoko ikasketak ematen dituzten Nafarroako Foru Komunitateko ikastetxe publiko eta itundutako ikastetxe pribatuetan ikasleak onartzeko arauak ezartzen dira) eta, hala behar denean, onarpen prozesuko arauetan ezartzen diren irizpide osagarriak behar bezala ezartzen direla gainbegiratzea.

b) Ikastetxeei eta tokiko eskolatze batzordeei aipatutako foru dekretu horretako edukiaren gaineko eta ikasleen onarpen prozesua arautzeko onartuko den arautegiaren gaineko argibideak eta aholkuak ematea.

c) Lehen tokian eskatutako ikastetxean posturik lortu ez duen ikaslea eskolatzea, tokiko eskolatze batzordeei esleitzen zaizkien eginkizunak ezertan galarazi gabe.

d) Hezkuntzaren laguntza arloan berariazko premia duten eta baldintza soziokultural behartuan dauden ikasleen eskolatzea kontrolatzea.

e) Hezkuntza Departamentuko Eskola eta Lanbide Irakaskuntzaren zuzendari nagusiak agintzen dizkion gainerakoak.

4. artikulua. Eskolatze Batzorde Nagusiaren osaketa.

1._Eskolatze Batzorde Nagusiak kide hauek izanen ditu.

a) Batzordeburua: Hezkuntza Departamentuko Eskola eta Lanbide Irakaskuntzaren zuzendari nagusiak izendaturiko ikuskari bat.

b) Batzordekideak:

b.1._Zerbitzuak Ikuskatzeko eta Ikuskapen Teknikorako Zerbitzuko zuzendariak izendaturiko ikuskari bat.

b.2._Kultura-aniztasunaren eta Immigrazioaren atalburua.

b.3._Lanbide Heziketa Berriztatu eta Garatzeko atalburua.

b.4._Guraso eta Ikasleentzako Argibide eta Aholku Bulegoko burua.

b.5._Eskolatze Bulegoko burua, idazkari arituko dena.

2._Batzorde honek noiznahi eska dezake entitate eta erakundeen lankidetza eta Hezkuntza Departamentuko organo teknikoen aholkua.

5. artikulua. Tokiko eskolatze batzordeen definizioa.

1._Tokiko Eskolatze Batzordea ikastetxe publikoak edota ikastetxe pribatu itunduak dauden lurralde esparru batean eratzen den organoa da, ikasleen onarpen prozesuaren gainean argibideak eta aholkua emateko, eta haiek gainbegiratzeko.

2._Tokiko eskolatze batzordeak eratuko dira, betiere batzorde horren jardun esparruko ikastetxeren batean ikaspostuen eskaera eskaintza baino handiagoa bada. Batzorde horiek iraunkorrak edo aldi baterakoak izan daitezke.

3._Tokiko eskolatze batzorde horiek modu iraunkorrean eratzen badira, haien osaketa foru dekretu honen 7. artikuluan ezarritakoa izanen da. Tokiko eskolatze batzordeak aldi baterako eratzen badira, hots, soilik ikasturte baten eskolatze prozesurako, honako hau izanen da haien osaketa: Hezkuntza Departamentuko ordezkari bat, herriko ikastetxeetako zuzendariak, herriko Udaleko bi ordezkari, eskualdeko guraso elkarteen artean ikastetxe publikoetan eta itunduetan ordezkaritzarik zabalena duten federazioek hautaturiko bi guraso eta erakunde sindikaletako bi ordezkari (ordezkari horietako bat irakaskuntza publikokoa izanen da eta bestea irakaskuntza itundutakoa).

4._Foru dekretu honen xedapen gehigarrietako lehenean xedatutakoa ezertan galarazi gabe, tokiko eskolatze batzordeetako kideak aldatu edo haien kopurua zehaztu behar bada edo batzorde eta eragin eremu horiek ezabatu behar badira, Hezkuntza kontseilariaren foru agindua beharko da.

6. artikulua. Tokiko eskolatze batzordeen eginkizunak.

1._Tokiko eskolatze batzordeen xedea da Haur Hezkuntzako, Bigarren Hezkuntzako eta Derrigorrezkoaren ondoko Hezkuntzako mailetan ikasten ari direnek, eta horien artean bereziki gizartean egoera ahulean dauden kolektiboetakoek eta gure hezkuntza sisteman berandu sartu direnek, nork bere herriko edo eragin eremuko ikastetxeetan sartu eta eskolatzeko aukera-berdintasuna izan dezaten bultzatzea eta bermatzea.

2._Tokiko eskolatze batzordeen eginkizunak honako hauek dira:

a) Ikaspostua eskatzen duten gurasoengandik edo tutoreengandik hezkuntza eta gizarte esparruetako informazioa jasotzea.

b) Euren seme-alabak eskolatzerakoan hala eskatzen duten gurasoei edo tutoreei aholkua eta informazio zabala ematea Nafarroako hezkuntza sistemaren gainean eta ikasleak Nafarroako Foru Komunitateko ikastetxeetan eskolatzearen gainean, bereziki nork bere lurralde esparruari dagokionez.

c) Ikaslearengandik jasotako datuak balioestea eta ikastetxe batean eskolatzeko proposamena egitea, lurralde esparruko ikastetxeetan eskolatzearen gainean dagoen informazioaren arabera.

d) Lankidetzan aritzea ikastetxe guztiek ahalegina egin dezaten hezkuntzaren laguntza arloko berariazko premia duten ikasleen eskolatzea ekitatiboa izan dadin.

e) Eskolatze proposamenaren berri ematea gurasoei edo tutoreei, esleitutako ikastetxeari eta Eskolatze Batzorde Nagusiari.

f) Izen-ematearen jarraipena egitea. Hezkuntza Departamentuko Eskolatze Batzorde Nagusiak legeak eta arauak betetzen direla bermatuko du.

g) Eskolatze Batzorde Nagusiak, hala behar denean, agindutako gainerako guztiak.

7. artikulua. Tokiko eskolatze batzordeen osaketa.

1._Artikulu honetan Iruñeko eta Iruñerriko batzordeetarako xedatutakoa izan ezik, tokiko eskolatze batzordeen osaketa honako hau izanen da:

a) Batzordeburua: herriko alkatea edo berak izendatzen duena.

b) Batzordekideak:

b.1._Hezkuntzak eskualdean duen ikuskarietako bat, Zerbitzuak Ikuskatzeko eta Ikuskapen Teknikorako Zerbitzuak proposatua.

b.2._Udalak proposatutako teknikari bat.

b.3._Herriko ikastetxeetako zuzendariak.

b.4._Erakunde sindikaletako bi ordezkari; bata, irakaskuntza publikokoa, Mahai Sektorialak proposatutakoa; eta bestea, itundutako irakaskuntzakoa, sektoreko sindikatuek proposatutakoa.

b.5._Eskualdeko guraso elkarteen artean, ikastetxe publikoetan eta itunduetan ordezkaritzarik zabalena duten federazioek izendaturiko gurasoen arteko bi ordezkari.

Batzorde bakoitzak aukeratuko du bere idazkaria, batzordekideen artean.

2._Iruñeko eta Iruñerriko Tokiko Eskolatze Batzordeen osaketa honako hau izanen da:

a) Batzordeburua: Iruñeko alkatea edo berak izendatzen duena.

b) Batzordekideak:

b.1._Eskualdeko herrietako udal ordezkari bat, udaletako alkateen artean aukeratua.

b.2._Hezkuntzak eskualdean dituen ikuskarietako bat, Zerbitzuak Ikuskatzeko eta Ikuskapen Teknikorako Zerbitzuko zuzendariak proposatua.

b.3._Iruñeko Udalak proposatutako teknikari bat.

b.4._Behar den eskualdeko ikastetxe publikoetako bost zuzendari.

b.5._Eskualdeko ikastetxe pribatu itunduetako bost zuzendari.

b.6._Erakunde sindikaletako bi ordezkari; bata, irakaskuntza publikokoa, hezkuntzako mahai sektorialak proposatutakoa; eta bestea, itundutako irakaskuntzakoa, sektoreko sindikatuek proposatutakoa.

b.7._Eskualdeko guraso elkarteen artean, ikastetxe publikoetan eta itunduetan ordezkaritzarik zabalena duten federazioek izendaturiko gurasoen arteko bi ordezkari.

Batzorde bakoitzak aukeratuko du bere idazkaria, batzordekideen artean.

3._Ikasturte bakoitzaren hasieran, tokiko eskolatze batzordeetako kideak izendatuko dira, behar diren erakundeek edo organizazioek proposaturik. Ikastetxe publikoetako ordezkari diren zuzendariei dagokienez, Hezkuntza Departamentuak izendatuko ditu eta dauden hizkuntza eredu guztiek ordezkaritza izanen dute.

4._Ikastetxeek batzorde horiei behar duten informazioa eta dokumentazioa emanen diete, euren lana egin dezaten. Halaber, une oro aholkua eskatzen ahal diote Eskolatze Batzorde Nagusiari.

5._Hezkuntza Departamentuko Eskolatze Batzorde Nagusiak gainbegiratuko du tokiko batzordeen lana eta horren berri emanen dio Eskola eta Lanbide Irakaskuntzaren Zuzendaritza Nagusiari.

8. artikulua. Tokiko eskolatze batzordeen funtzionamendua.

1._Hezkuntza Departamentuak eta behar den toki batzordean ordezkaturiko toki entitateak elkarrekin erabakiko dituzte tokiko eskolatze batzordeen jardunerako beharrezkoak diren baliabideak eta laneko egoitza.

2._Tokiko Eskolatze Batzordeko buruari dagokio ohiko batzarretarako eta batzar berezietarako deia egitea.

3._Tokiko eskolatze batzordeek ikasturtean zehar bi bilera eginen dituzte, gutxienez. Lehena, ikasturtearen hasieran eginen da eta hartan aztertu eta ebatziko dira eskualdean edo herrian leudekeen eskolatu gabeko proposamenak eta, orobat, ezagutuko da zenbat ikaspostu huts dagoen ikastetxe, kurtso eta maila bakoitzean, ikasturtean zehar gure hezkuntza sisteman berandu sartzen diren ikasleendako; eta bigarrena, ikasturtearen bukaeran eginen da, behar den Tokiko Eskolatze Batzordearen oroitidazkia ezagutu, aztertu eta onartzeko.

4._Ikasturte bakoitzerako araudian ezarritako eskolatze-epe arrunt eta berezietatik kanpo ikaspostua eskatzen duten ikasleen - gure hezkuntza sisteman berandu sartu direnen- gurasoek edo tutoreek ikaspostua borondatez eskatuko dute euren seme-alabak eskolatu nahi dituzten ikastetxeen edo tokiko eskolatze batzordeen bitartez -euren artean koordinatuko dute onarpen prozedura-.

5._Tokiko Eskolatze Batzordeak bilduko du ikaslearen lehenagoko eskolatzeari dagokion informazioa, balego, eta familiakoek agertutako hezkuntza interesen gainekoa eta, eskatutako eskolatze aukerekin bat etorriz, ikaspostu bat proposatuko dio, behar den ikastetxearekin batera lan eginez.

6._Tokiko Eskolatze Batzordeak eskolatzearen proposamen idatzia bidaliko dio esleitutako ikastetxeari, ikastetxe horrek ikasleari matrikula egin diezaion, baldin eta gurasoek Toki Batzordeak egindako proposamena onartzen badute. Astebete igarotzen bada hasitako matrikulazio protokoloa bukatu gabe, eskaeraren tramitazioa bertan behera geratuko da eta usteko da eskatzaileak uko egin diola prozedurari eta baliorik gabe utziko dira protokolo guztia eta aurrez ikusitako eskariak.

7._Tokiko batzordeek egiten dituzten eskolatze proposamenak lotesleak izanen dira ikastetxeendako eta aukerakoak familiendako.

8._Eskolatze kasu jakin bat aztertu ondoren, Tokiko Eskolatze Batzordea ez bada ados jartzen proposamen bat egiteko edo bere eskumenetatik at dauden arazoak planteatzen bazaizkio, gaia Eskolatze Batzorde Nagusira bidaliko du, kasua epaitu ondoren behar diren erabakiak har ditzan. Ondorio horietarako, Tokiko Eskolatze Batzordeko ordezkariak dei ditzakete.

XEDAPEN GEHIGARRIA

Xedapen gehigarri bakarra: Tokiko eskolatze batzordeak eta eragin eremuak sortzea.

1. Tokiko bost eskolatze batzorde eratu dira. Horietako bi Iruñekoak eta Iruñerrikoak dira, antolaketa arrazoiengatik eta horietako bakoitzaren ikastetxeen artean ikasleak hobeki banatzeko.

2. Aurreko idatz-zatiaren arabera, tokiko eskolatze batzordeak honako hauek dira:

_Lizarra.

_Aiegi.

_Tafalla.

_Tutera.

_Iruña Ekialdea.

_Iruña Mendebaldea.

3. Iruñeko eta Iruñerriko eragin eremuak eta ikastetxeak honela ezarri dira:

1. ESKUALDEA (ekialdeko sektorea):

_Iruña: Arrotxapea - Arantzadi - Txantrea/Orvina - Alde Zaharra - 2. Zabalgunea - 1. Zabalgunea - Lezkairu - Milagrosa/Arrosadia - Sadar - Santa María La Real - Beloso - Argarai - Mendillorri.

Iruñerria: Berriobeiti - Berriozar - Antsoain - Burlata - Atarrabia - Uharte - Eguesibar - Aranguren.

E IKASTETXE PUBLIKOAK E IKASTETXE ITUNDUAK

E/G Ansoain - Ezkaba IP

E Arturo Campión IP

E Atargi IP E Paz de Ziganda IK

Ave María IP

Cardenal Ilundain IP Esclavas del Sagrado Corazón HIP

E Elorri IP Sagrado Corazón HIP

E Ermitaberri IP Amor de Dios-Regina Pacis HIP

García Galdeano CP Hijas de Jesús HIP

Hilarión Eslava IP Irabia HIP

Lago de Mendillorri IP Ursulinas HIP

Lorenzo Goikoa IP Notre Dame HIP

E/G Mendialdea IP El Redín HIP

E Mendigoiti IP San Ignacio HIP

Mendillori IP Salesianos HIP

E Patxi Larrainzar IP La Compasión HIP

E/G San Frantzisko IP Santo Tomás HIP

Mutiloabeitiko San Pedro IP Vedruna HIP

Vázquez de Mella IP Luis Amigó HIP

Victor Pradera IP Calasanz - Escolapios HIP

E/G Virgen Blanca IP Regina Pacis HIP

Santa María la Real HIP

Agroforestal BHI El Molino HB

E Askatasuna BHI La Presentación HIP

E Eunate BHI

Uharteko BHI Angel de Aralar HIP

Ibaialde BHI

Mariana Sanz BHI

Isterria HB

Padre Moret BHI

Plaza de la Cruz BHI Carlos III LH

Virgen del Camino BHI Foro Europea LH

Berriozarko DBHI María Inmaculada LH

E Axular IK

E Hegoalde IK

2. ESKUALDEA (mendebaldeko sektorea):

_Iruña: Buztintxuri - Santa Luzia - Sanduzelai - Donibane - Mendebaldea - Ermitagaña - Iturrama - Erletokieta - Azpilagaña - Etxabakoitz.

_Iruñerria: Zizur Nagusia - Zizur Txikia - Barañain.

E IKASTETXE PUBLIKOAK E IKASTETXE ITUNDUAK

Azpilagaña IP El Huerto HIP

Miravalles-El Redín HIP

Camino de Santiago IP

Ermitagaña IP E San Fermin IK

E Erreniega IP E Jaso IK

Eulza IP

Iturrama IP

José M.ª Huarte IP

Los Sauces IP Virgen de Orreaga HB

Nicasio de Landa IP

San Jorge IP

San Juan de la Cadena IP Larraona HIP

E Alaiz IP Santa Luisa de Marillac HIP

E Sanduzelai IP

Andrés Muñoz HB

Adaptación Social BHI San Cernin HIP

E Alaiz BHI Santa Catalina Labouré HIP

Barañain BHI Santísimo Sacramento HIP

Basoko BHI Santa Catalina - Santísimo Sa-

cramento HIP

E Biurdana BHI Santa Teresa HIP

Caro Baroja-La Granja BHI Cuatro Vientos HIP

Donapea BHI

Energías Renovables BHI

E Iturrama BHI

Navarro Villoslada BHI

San Juan-Donibane BHI

Sanitaria BHI

E/G Zizur Nagusiko BHI

E Amaiur IK

XEDAPEN IRAGANKORRA

Xedapen iragankor bakarra: foru dekretu honek indarra hartzen duenean dauden tokiko eskolatze batzordeak.

Foru dekretu honek indarra hartu aurretik Hezkuntza Departamentuaren eta udalen arteko hitzarmenen bidez sortu ziren tokiko eskolatze batzordeek abian segituko dute, foru dekretu honetan xedatutakoari kontra egiten ez dioten bitartean eta betiere foru dekretu honen bitartez berariaz salatzen diren hitzarmen horien indarraldia bukatu arte.

XEDAPEN INDARGABETZAILEA

Xedapen indargabetzaile bakarra: indarrik gabe utzitako arautegia.

Indarrik gabe gelditu dira foru dekretu honetan ezarritakoaren kontrakoak diren maila bereko edo apalagoko xedapen guztiak.

AZKEN XEDAPENAK

Azken xedapenetan lehena: erregelamendu bidezko garapena eta arauaren aplikazioa.

Ahalmena ematen zaio Hezkuntza kontseilariari behar adina xedapen eman dezan foru dekretu hau garatzeko.

Azken xedapenetan bigarrena: errekurtsoak.

Hezkuntza Departamentuko Eskola eta Lanbide Irakaskuntzaren zuzendari nagusiari dagokio foru dekretu honetan araututako gaietan tokiko eskolatze batzordeek hartutako erabakien kontra jartzen diren gora jotzeko errekurtsoak ebaztea.

Azken xedapenetan hirugarrena: indarra hartzea.

Foru dekretu honek Nafarroako ALDIZKARI OFIZIALean argitaratu eta biharamunean hartuko du indarra.

Iruñean, 2007ko apirilaren 23an._Nafarroako Gobernuko lehendakaria, Miguel Sanz Sesma._Hezkuntza kontseilaria, Luis Campoy Zueco.

Iragarkiaren kodea: F0706725

